
రమ్భాప్రోక్తం   శివానుగ్రహఫలస్వరూపశివభక్తిప్రసాదవర్ణనమ్  

ఆశాస్యా భక్తిరస్మాకమీదృశీ ఖలు దుర్లభా  ।
వాఞ్ఛయాపి న తత్ప్రాప్తిర్మునీనామపి దుర్లభా  ॥ ౧౪౯॥
తపో ఘోరతరం ప్రాప్తం   వనేషు మునిపుఙ్గవైః   ।
తథాపి తాదృశీ భక్తిర్న ప్రాప్తా  తత్తపస్యయా ॥ ౧౫౦॥
అపారాణ్యపి దానాని కృతాని జగతీతలే ।
భూపాలైస్తాదృశీ  భక్తిః  న ప్రాప్తా  శఙ్కరే ఖలు ॥ ౧౫౧॥
గోకోటీనాం ప్రదానేన  తాదృశీ భక్తిరీశ్వరే ।
న భవత్యేవ సహసా శఙ్కరానుగ్రహం  వినా ॥ ౧౫౨॥
తులా కోటిప్రదానైర్వా   తాదృశీ భక్తిరీశ్వరే ।
న భవత్యేవ సహసా శఙ్కరానుగ్రహం  వినా .. .. ౧౫౩॥
రత్నరాశిప్రదానేన  తాదృశీ భక్తిరీశ్వరే ।
న భవత్యేవ సహసా శఙ్కరానుగ్రహం  వినా ॥ ౧౫౪॥
రత్నాభరణదానైర్వా  తాదృశీ భక్తిరీశ్వరే ।
న భవత్యేవ సహసా శఙ్కరానుగ్రహం  వినా ॥ ౧౫౫॥
దుకూలగిరిదానైర్వా  తాదృశీ భక్తిరీశ్వరే ।
న భవత్యేవ సహసా శఙ్కరానుగ్రహం  వినా ॥ ౧౫౬॥
దివ్యచన్దనదానైర్వా   తాదృశీ భక్తిరీశ్వరే ।
న భవత్యేవ సహసా శఙ్కరానుగ్రహం  వినా ॥ ౧౫౭॥
కర్పూరరాశిదానైర్వా  తాదృశీ భక్తిరీశ్వరే ।
న భవత్యేవ సహసా శఙ్కరానుగ్రహం  వినా ॥ ౧౫౮॥
ఘృతకమ్బలదానైర్వా  తాదృశీ భక్తిరీశ్వరే ।
న భవత్యేవ సహసా శఙ్కరానుగ్రహం  వినా ॥ ౧౫౯॥
కన్యాకోటిప్రదానైర్వా   తాదృశీ భక్తిరీశ్వరే ।

న భవత్యేవ సహసా శఙ్కరానుగ్రహం  వినా ॥ ౧౬౦॥
గజకోటిప్రదానైర్వా   తాదృశీ భక్తిరీశ్వరే ।
న భవత్యేవ సహసా శఙ్కరానుగ్రహం  వినా ॥ ౧౬౧॥
వాజికోటిప్రదానైర్వా   తాదృశీ భక్తిరీశ్వరే ।
న భవత్యేవ సహసా శఙ్కరానుగ్రహం  వినా ॥ ౧౬౨॥
అన్నరాశిప్రదానైర్వా   తాదృశీ భక్తిరీశ్వరే ।
న భవత్యేవ సహసా శఙ్కరానుగ్రహం  వినా ॥ ౧౬౩॥
కేన స్వరూపేణ మహేశ్వరోఽపి భక్తావనాశాయ కరోతి యత్నమ్ ।
కేనాపి న జ్ఞాయత  ఏవ నూనం తజ్జ్ఞానమప్యక్షయపుణ్యహేతుః  ॥ ౧౬౪॥
ధన్యాః కృతార్థాశ్చ  శివార్చనేన భవన్తి ముక్తాశ్చ మహాఘబన్ధాత్  ।
సంసారబన్ధోఽపి  స నాశమేతి మహేశలిఙ్గార్చనపుణ్యలేశాత్  ॥ ౧౬౫॥
ధర్మాస్తు సన్త్యేవ  సహస్రశోఽపి  కిం తైః  ఫలం శఙ్కరపూజనేన ।
యద్యద్భవేత్ తత్సమమప్యనల్పం న పుణ్యమిత్యస్తి మతిస్వభావాత్ ॥ ౧౬౬॥
అహో మహద్భాగ్యఫలప్రదానే  సమర్థమేతద్గిరిశార్చనం   హి ।
ఇదం కథం పుణ్యమహాబ్ధిపూరైర్వినా   భవిష్యత్యతిదుర్లభత్వాత్  ॥ ౧౬౭॥
ఏతల్లిఙ్గవిలోకనేన   బహుధా నష్టేషు  పాపేష్వియం
తల్లిఙ్గే  బహుపుణ్యరాశిరధునా క్షిప్తస్తతః  శఙ్కరః ।
సన్తుష్టో గిరిశః స్వభావతః ఇతి జ్ఞేయః  స లిఙ్గార్చనాత్
ప్రీతః  స్యాదితి తస్య దివ్యమహిమా జ్ఞేయః  కథం మాదృశైః  ॥ ౧౬౮॥
॥ ఇతి శివరహస్యాన్తర్గతే  రమ్భాప్రోక్తం   శివానుగ్రహఫలస్వరూపశివభక్తిప్రసాదవర్ణనం  
సమ్పూర్ణమ్  ॥
-॥ శ్రీశివరహస్యమ్  ।హరాఖ్యః తృతీయాంశః ।ఉత్తరార్ధమ్  ।అధ్యాయః ౩౨।౧౪౯-

౧౬౮ ॥

